
Дневни билтени

На 15.02.2022, полициски службеници од Отсекот за недозволена трговија за дрога и
оружје од Одделението за криминалистичка полиција при СВР Битола го лишиле од
слобода Д.Р.(42) од Битола. При преглед во возило „ауди“, кое го управувал Д.Р., бил
пронајден и одземен амфетамин. При претрес во неговиот дом, извршен врз основа на
судска наредба, биле пронајдени и одземени амфетамин и марихуана. Лицето е
приведено во полициска станица, за случајот бил известен Јавен обвинител, а по негово
целосно документирање против него ќе биде поднесена соодветна пријава по член 215
од Кривичниот законик.

На 15.02.2022 од страна на полициски службеници од Единицата за интервентна
полиција при СВР Скопје на подрачјето на Карпош е лишен од слобода Џ.З.(29) од
Скопје. Тој е осуден на 7 години и 6 месеци затворска казна за сторено кривично дело
„тешка кражба“ по член 236 од Кривичниот законик, а се барал за доиздржување на 1
година 1 месец и 13 дена затвор. Џ.З. е приведен во полициска станица по што ќе биде
спроведен во казнено-поправна установа за доиздржување на казната.

На 15.02.2022 околу 13.30 часот на подрачјето на Единицата за внатрешни работи
Аеродром во координација со Единицата за интервентна полиција при СВР Скопје лишен
е од слобода Б.А.(42) од Скопје. За него била распишана Централна потерница со која
се барал поради сомнение за сторено кривично дело по чл.239 од Кривичниот законик.
Тој е приведен во полициска станица и од него се одземени товарно возило „фиат
добло“, за кое се барал, и други предмети поврзани со кривичното дело и вратени на
сопственикот. По документирање на случајот против Б.А. ќе биде поднесен соодветен
поднесок.

На 15.02.2022 во 21.10 часот, полициски службеници од СВР Куманово ги лишиле од
слобода Н.М.(61) и Д.И.(34), двајцата од Куманово. Тие биле затекнати во деловен
објект во с.Доброшане, кумановско, при обид да извршат кривично дело „тешка
кражба“. Кај нив биле пронајдени предмети поврзани со кривичното дело. Лицата биле
приведени во полициска станица и по целосно документирање на случајот против нив ќе
бидат поднесени соодветни поднесоци.

На 15.02.2022 околу 22.30 часот полициски службеници на СВР Тетово-Одделение за
внатрешни работи Гостивар на ул.„Панче Поповски“ во Гостивар, во присуство на негов
родител, лишиле од слобода малолетник, поради сомнение дека извршил тешки кражби
во спортски обложувалници. Се расчистува и документира случајот, по што ќе следува
соодветен поднесок.

На 15.02.2022 на ул.„Пролетерски бригади“ во Струга, полициски службеници од
Полициската станица Струга го лишиле од слобода М.Ј.(23) од Струга. При контрола на
патничко возило „опел“, со струшки регистарски ознаки, кое тој го управувал, биле
пронајдени и одземени марихуана и електро шок направа. Тој е приведен во полициска
станица и по целосно документирање на случајот против него ќе биде поднесена
соодветна пријава.

На 15.02.2022 во 20.20 часот на подрачјето на Центар, полициски службеници од
Единицата за интервентна единица при СВР Скопје го привеле М.С.(22) од с.Никуштак,
општина Липково, затоа што кај него била пронајдена марихуана. По целосно
документирање на случајот ќе следи соодветен поднесок.

На 15.02.2022 во 22.15 часот на подрачјето на Центар, полициски службеници од
Единицата за интервентна единица при СВР Скопје го лишиле од слобода Е.А.(25) од
Скопје, затоа што кај него била пронајдена марихуана. По целосно документирање на
случајот ќе следи соодветен поднесок.

Денеска (16.02.2022) во 00.10 часот на подрачјето на Аеродром, полициски службеници
од Единицата за интервентна единица при СВР Скопје го лишиле од слобода М.М.(22) од
Скопје, затоа што кај него била пронајдена марихуана. По целосно документирање на
случајот ќе следи соодветен поднесок.

На 15.02.2022 во 17.10 часот на подрачјето на Аеродром, полициски службеници од
Единицата за интервентна полиција при СВР Скопје го лишиле од слобода Ж.Л.(33) од
Скопје, затоа што кај него била пронајдена бела прашкаста материја. По целосно
документирање на случајот ќе следи соодветен поднесок.

На 15.02.2022 во 21.40 часот на подрачјето на Бит Пазар, полициски службеници од
Единицата за интервентна единица при СВР Скопје го лишиле од слобода Ф.Џ.(20) од
Скопје, затоа што кај него била пронајдена марихуана. По целосно документирање на
случајот ќе следи соодветен поднесок.

На 15.02.2022 во 16.10 часот на подрачјето на Гази Баба, полициски службеници од
Единицата за интервентна единица при СВР Скопје го лишиле од слобода М.Б.(19) од
Скопје, затоа што кај него била пронајдена марихуана. По целосно документирање на
случајот ќе следи соодветен поднесок.

На 15.02.2022 на подрачјето на СВР Штип, полициски службеници спроведоа акциска
контрола за санкционирање на возачи кои управуваат возила со брзина поголема од
пропишаната. За време на контролата биле констатирани 36 прекршоци, од кои 30
надвор од населено место и 6 во населено место. На сите возачи им биле изречени
соодветни санкции. Санкционирани биле и 48 други видови на прекршоци, од кои 22 за
управување возило без возачка дозвола, 3 за управување возило под дејство на
алкохол, 3 за нерегистрирано возило, 3 за недавање првенство на минување на пешаци,
4 за користење мобилен телефон, 10 за прекршоци направени од пешаци и 3 за
непрописно паркирање.

На 15.02.2022, во периодот од 09.00 до 13.00 часот, на подрачјето на СВР Велес била
спроведена акциска контрола за санкционирање прекршоци што ги чинат пешаците.
Притоа, биле констатирани и санкционирани 51 прекршок.

На 15.02.2022 во периодот од 09.00 до 13.00 часот на подрачје на СВР Струмица била
спроведена контрола за откривање на прекршоци кои ги чинат пешаците. Притоа, биле
констатирани 18 прекршоци, од кои 8 во Радовиш, 7 во Струмица и 3 во Гевгелија.
Најголем број од прекршоците, односно 15, биле за преминување надвор од пешачки
премин. Сите констатирани прекршоци биле соодветно санкционирани.

На 15.02.2022 во 18.00 часот во Полициската станица Кавадарци било пријавено дека
на магистрален пат Градско-Прилеп се случила сообраќајна несреќа во која учествувале
товарно возило „волво“ со приклучно возило, со светиниколски регистарски ознаки,
управувано од С.Л.(48) од Свети Николе, патничко возило „голф“, со прилепски
регистарски ознаки, управувано од Д.К.(39) од Прилеп и патничко возило „бмв“, со
битолски регистарски ознаки, управувано од Д.Ј.(30) од Битола. По несреќата, возачот
Д.К. и сопатниците од неговото возило П.К.(38) и малолетник, двајцата од Прилеп, биле
пренесени во Општата болница во Кавадарци каде Д.К. починал, додека кај сопатниците
биле констатирани тешки телесни повреди. По наредба на Јавен обвинител телото на
починатиот било дадено за обдукција. Увид извршила увидна екипа од Полициска
станица Кавадарци.

На 15.02.2022 на подрачјето на СВР Битола била спроведена акциска контрола за
санкционирање на возачи кои управуваат возило со брзина поголема од пропишаната.
Притоа, биле санкционирани 24 возачи за пречекорување на максималната дозволена
брзина.

На 15.02.2022 во 10.10 часот во СВР Битола било пријавено дека на бул.„1 Мај“ во
Битола, патничко возило „опел астра“, со битолски регистарски ознаки, управувано од
И.С.(37) од Битола, удрило во пешакот М.Р.(56) од Битола. М.Р. се здобил со тешки
телесни повреди констатирани во Клиничка болница Битола. Извршен бил увид од
увидна екипа од Полициската станица Битола.

На 15.02.2022 во 19.30 часот во Полициската станица Гази Баба, Д.Ј.(81) од Скопје
пријавил дека на ул.„Ташко Караџа“ бил каснат од куче скитник.

На 14.02.2022, од страна на полициски службеници од Полициската станица за
Граничен премин Табановце при Регионалниот центар за гранични работи Север била
извршена контрола на две патнички возила кои вршеле меѓународен превоз на патници.
При контрола на возилата „форд транзит“, со прилепски регистарски ознаки, управувано
од М.Р.(27) од Прилеп и „опел“, со бугарски национални ознаки, управувано од С.С.(31)
од с.Романовце, кумановско, било констатирано дека вршеле меѓународен превоз на
патници без поседување на соодветна документација. Од страна на Државниот
инспекторат за транспорт изречени се соодветни санкции за возачите и возилата.

 

На 15.02.2022 на крстосница за с.Драгоманце, општина Старо Нагоричане, од страна на
полициски службеници од Полициската станица за Граничен премин Табановце при
Регионалниот центар за гранични работи Север била извршена контрола на патничко
возило „опел вектра’’, со кумановски регистарски ознаки, управувано од Д.С.(34) од
с.Алгуња, општина Старо Нагоричане. При контролата биле пронајдени поголемо
количество прехранбени производи без декларација и без соодветна документација. За
случајот бил известен инспектор од Агенцијата за храна и ветеринарство - Подрачна
единица Куманово, кој излегол на местото и констатирал прекршок од Законот за
безбедност на храна. Против лицето ќе биде поднесена соодветна пријава, а
производите ќе бидат уништени.

 

На 15.02.2022 во Полициската станица Аеродром бил извршен службен разговор со
четири малолетници од скопско, и тоа двајца од с.Зелениково, еден од с.Орешани и
еден од с.Пакошево, во присуство на нивните родители. Тие се сомничат дека на
14.02.2022 на бул.„Трета македонска бригада“ во Скопје физички го нападнале Н.С.(38)
од Скопје и му одзеле телефон. Одземениот предмет бил пронајден и вратен на
сопственикот. За случајот бил известен Јавен обвинител за малолетници и по негово
целосно документирање против нив ќе биде поднесена пријава по член 236 од
Кривичниот законик.

 

На 15.02.2022 околу 16.00 часот, полициски службеници од Полициската станица
Центар го лишиле од слобода А.С.(26) од Скопје. Тој бил затекнат при извршување
кражба во една просторија на Клиниката за стоматологија во Комплексот клиники „Мајка
Тереза“. А.С. бил приведен во полициска станица и против него ќе биде поднесена
соодветна пријава.

 

СВР Охрид поднесе кривична пријава против М.С.(18) од Прилеп, поради постоење
основи на сомнение за сторено кривично дело „неовластено производстви и пуштање во
промет наркотични дроги, психотропни супстанци и прекурсори“. Полициски
службеници на кеј „Македонија“ во Охрид кај него пронајдоа и одзедоа ќеса со
марихуана.

 

На 15.02.2022 во периодот од 09.00 до 13.00 часот на поширокото гостиварско подрачје
спроведена е акциска контрола за прекршоци што ги чинат пешаците, во која вкупно
биле откриени и санкционирани 16 прекршоци. На сите прекршители изготвени им се
законски предвидените поднесоци. Истиот ден во Тетово биле санкционирани 11
непрописно паркирани возила, кои биле подигнати од „пајак-службата“. При контролата
биле санкционирани и 3 возачи кои ги управувале возилата без положен возачки испит
и валидна дозвола за тоа и 1 возач со важечка забрана за управување возило.

 

ОВР Прилеп поднесе кривична пријава против Д.Р.(50) од Прилеп, поради постоење
основи на сомнение за сторено кривично дело ,,неовластено изработување, држење,
посредување и тргување со оружје или распрскувачки материи“. На 05.07.2021,
полициски службеници извршиле претрес во домот на пријавениот, при што биле
пронајдени и одземени пиштол ,,Лугер 1916“ калибар 9 мм, 10 боеви куршуми калибар
7,9мм, една детонаторска каписла, четири парчиња спорогоречки штапин, ловечка
пушка ,,Црвена застава“ со калибар 16мм и шест патрони за пушката.

 

На 15.02.2022 во 20.30 часот, полициски службеници на СВР Тетово го лишиле од
слобода Д.К.(24) од Тетово, кој околу 19.00 часот во угостителски објект на ул.„ЈНА“ во
Тетово со остар предмет му нанел повреди на Н.Ѓ.(28) од Тетово. Н.Ѓ. бил пренесен во
тетовската Клиничка болница за укажување лекарска помош, а увид извршила екипа на
СВР Тетово, при што бил пронајден и предметот за кој постои сомнение дека бил
употребен во угостителскиот објект. Д.К. бил задржан во Полициската станица Тетово, а
по целосно расчистување и документирање на случајот против него ќе биде изготвен
соодветен поднесок со кој денеска (16.02.2022) ќе биде изведен пред Судија во
претходна постапка на Основниот суд Тетово.

 

На 16.02.2022 во 12.45 часот од страна на полициски службеници од Полициската
станица Штип на подрачјето на Штип, лишен е од слобода А.С.(27) од Кочани. По
наредба од Основен суд Кочани тој се барал за доиздржување на затворска казна во
врска со сторено кривично дело „насилство“, казниво по чл.386 од Кривичниот законик.
А.С. е приведен во Полициска станица и ќе биде спроведен до Затвор Струмица за
доиздржување на казната.

 

На 15.02.2022 околу 22.00 часот, од полициски службеници од ОВР Струга лишен е од
слобода Б.Н.(37) од струшкото село Велешта. Тој, претходно, на улицата „ЈНА“ во Струга
имал вербална расправија со неговата 22-годишна невенчана сопруга во врска со
нивното заедничко дете, по што насилно ја однел во стан во Струга, каде физички ја
нападнал. Потоа, на кеј „8 Ноември“ во Струга, Б.Н. физички го нападнал и Д.Т.(24) од
струшкото село Октиси. По целосно документирање на случајот, ОВР Струга ќе поднесе
соодветна пријава.

 

На 15.02.2022 во 18.00 часот во Полициската станица Аеродром, Б.А.(47) од Скопје
пријавила дека ја пронашла нејзината мајка Б.А.(74) од Скопје, за која на 14.02.2022
било пријавено дека се оддалечила од домот.

 

На 15.02.2022 околу 08.00 часот во ОВР Дебар лишен е од слобода е Б.К.(38) од Дебар.
Тој, претходно, на локален пат во месноста „Удово“ покрај Дебарското Езеро го
нападнал со остар предмет Д.Љ.(32) од Дебар, нанесувајќи му повреди. Повредениот е
пренесен во болницата „Св.Еразмо“ во Охрид. По целосно документирање, ОВР Дебар ќе
поднесе соодветна пријава.

 

На 15.02.2022 во 13.30 часот во Полициската станица Центар, Г.К.(45) од Скопје
пријавил дека околу 11.30 часот, додека бил на своето работно место како
обезбедување во основно училиште на подрачје на Центар, по претходно
недоразбирање, бил физички нападнат од едно лице. Се преземаат мерки за
расчистување на случајот.

 

На 15.02.2022 во 10.15 часот во Полициската станица Аеродром, И.Н.(45) од Скопје
пријавила дека околу 00.00 часот на подрачјето на Аеродром нејзината ќерка била
физички нападната од едно лице. Се преземаат мерки за расчистување на случајот.

 

СВР Тетово поднесе кривична пријава против Х.Џ.(50) од с.Боговиње, тетовско, поради
постоење основи на сомнение за сторено кривично дело „вршење на јавен превоз без
поседување лиценца“. На 20.10.2021 на регионален пат с.Пирок – Тетово, во село Мала
Речица, од страна на полициски службеници била извршена контрола на патничко
возило „форд“, управувано од пријавениот, при што било констатирано дека вршел
јавен превоз на патници без лиценца.

 

На 15.02.2022 во 09.20 часот во СВР Скопје било пријавено дека во спортска
обложувалница на ул.„Благоја Стефковски“ едно лице со закана кон вработената одзел
пари од дневниот промет. Се преземаат мерки за расчистување на случајот.

 

ОВР Струга поднесе кривична пријава против А.А.(26) од Скопје, поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурсори“. На 26.07.2021 во
с.Радожда, струшко, полициски службеници извршиле преглед над пријавениот, при што
пронашле и одзеле марихуана.

 

На 15.02.2022 во 13.15 часот во СВР Скопје, 49-годишна жена од Скопје пријавила дека
дознала од својата малолетна ќерка дека нејзиниот татко Љ.Г. (поранешен сопруг на 49-
годишната жена) извршил обљуба над неа. Се преземаат мерки за расчистување на
случајот.

 

На 15.02.2022 во 16.30 часот во Полициската станица Кисела Вода, М.К.(43) од Скопје
пријавила дека околу 12.30 часот на ул.„Георги Димитров“ била физички нападната од
две лица, кои притоа ѝ одзеле чанта со пари и лични документи. Се преземаат мерки за
расчистување на случајот.

 

Извадок на дел од дневни настани 16.02.2022

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 FAQ

